Тэма: Змяненне асабовых займеннікаў па склонах
Мэты: фарміраванне ўмення змяняць асабовыя займеннікі па склонах.
Задачы:

- садзейнічаць знаёмству вучняў са скланеннем асабовых займеннікаў, абагульненню ведаў пра займеннік як самастойную часціну мовы;

- садзейнічаць удасканальванню уменняў выдзяляць асабовыя займеннікі сярод іншых часцін мовы, вызначаць склон асабовых займеннікаў , характарызаваць  марфалагічныя асаблівасці,  ужываць ва ўласным маўленні ў правільнай форме;
- выхоўваць пачуццё любові да Радзімы; да роднага куточка, дзе нарадзіліся. 

Тып урока: урок-падарожжа.
Матэрыялы і абсталяванне: прэзентацыя, карткі з заданнямі.

Дэвіз урока (запісаны на дошцы): Важна не тое, што і колькі ты зрабіў, а тое, як ты гэта зрабіў.

Эпіграф (запісаны на дошцы): Любіце гэтую сваю святую зямлю аддана і да канца. Іншай вам не дадзена, дый не патрэбна - У. Караткевіч.

Ход урока

                                Ход урока:

1. Арганізацыя, псіхалагічны настрой на працу.

 Настаўнік:   Вось ізноў звінеў званок,
                    Запрасіў нас на ўрок.

                    Наш урок хай будзе плённым,

                    І цікавым, і натхнёным.

                    Поспехаў я вам жадаю,

               Калі што – я паспрыяю. 
   Паролем для знаёмства з новай тэмай будзе эпіграф нашага сённяшняга ўрока – словы выдатнага беларускага пісьменніка У. Караткевіча.

Чытанне эпіграфа, які запісаны на дошцы.
Настаўнік: Як вы разумееце гэтыя радочкі?

Гучыць песня А.  Ставер, «Жураўлі на Палессе ляцяць...»

Ці згодныя вы са сцверджаннем: “Каб любіць Беларусь нашу мілую, трэба ў розных краях пабываць”?

Хвілінка чыстапісання

Ба,
Я люблю маю Радзіму, маю Бацькаўшчыну.
Сёння мы з вамі будзем ствараць сваю ўласную газету на роднай мове, а назавём мы яе “Беларусачка”

Рубрыкі нашай газеты:(рубрыка-загаловак раздзела ў газеце, рэдактар-кіраўнік выдання):
Вядомыя рэчы.
Знаўцы.
Выпрабаванні.
Мая Беларусь.
II. Паведамленне тэмы, пастаноўка мэт і задач урока

Настаўнік: На ўроках мы з вамі пазнаёміліся з такімі іменнымі часцінамі мовы як назоўнік, прыметнік,  А сёння мы ўзгадаем і абагулім веды пра часціну мовы, што можа замяняць усе раней згаданыя, хоць яна прадстаўлена  адносна невялікай колькасцю слоў. Здагадаліся, якая гэта часціна мовы?

Вучань: Займеннік.

Паказ першага слайда, на якім запісана тэма ўрока і мэты.

2. Задачы ўрока (вучні выбіраюць сабе задачы і зачытваюць іх):(слайд 2)
· умець вылучаць займеннікі ў сказах,  вызначаць склон асабовых займеннікаў , ужываць займеннікі ва ўласным маўленні,

· ведаць  тэарытычны матэрыял пра марфалагічныя асаблівасці асабовых займеннікаў.
· Паўтарэнне. Праверка дамашняга задання.

· Першая наша рубрыка”Вядомыя рэчы”.

· 1. Што такое займеннік?( слайд 3) 2. Якімі марфалагічнымі прыметамі валодае займеннік?( слайд 4) 3. Яго сінтаксічная роля ў сказе?  (слайд 5) 4. Які разрад вы ўжо ведаеце? Чаму гэтыя займеннікі называюцца асабовымі? (праверка адказаў па слайдах).
-Чым значны для нас, беларусаў, 2018 год?
· Хлопчыкі, вы любіце хакей?Я спадзяюся, што заданне будзе цікавым для ўсіх(вучань працуе на дошцы, выпісвае займеннікі).
· Назіранне над змяненнем займеннікаў па склонах.
· Я выйшаў на двор.Там хлопчыкі гулялі ў хакей. У мяне не было клюшкі.Дзіма даў мне сваю і прапанаваў пагуляць.Хлопчыкі паглядзелі на мяне і згадзіліся.Са мной  у адной камандзе гулялі Саша, Толя, Дзіма.Калі скончыласая гульня пра мяне гаварылі з павагай.

· -Які вывад можна зрабіць?

· Другая рубрыка “Знаўцы”.
3.Гульня “Пазнай мяне”

Настаўнік: Я назаву займеннікі ва ўскосным склоне, а вы ў назоўным.

· Займеннікі: іх, мяне, яго, ёй, табе, нас, аб вас, імі, яму.
· Трэцяя рубрыка “Выпрабаванні”.
4.Змяненне займеннікаў па групах, праверка па картках:ты,вы,ён-яно,яна,мы,вы,яны.
-Як змяняюцца асабовы займеннікі?(Па ліках і склонах)
-Якая асаблівасць змянення?(Змяняецца кожнае слова, у творным склоне з’яўляюцца варыянтя канчаткаў-ой,-ою,ёй,ёю для займеннікаў я,ты,яна,; займеннікі ён,яно маюць аднолькавыя формы) 

7. Праца з падручнікам

Практ.74.Вызначыць склон.Калектыўная праца.
Фізхвілінка.

Устаньце, дзеткі, усміхніцеся, 

Зямлі нашай пакланіцеся

За шчаслівы дзень учарашні.

Усе да сонца падцягніцеся,

Улева, управа ніхіліцеся, 

Вераценцам пакруціцеся.

Раз прысядзьце, два прысядзьце

І за парты ціха сядзьце.

2. Заданне: Замяніце выдзеленыя назоўнікі на займеннікі 
1 узровень
1. Вучня завуць Віктар. У Віктара цікавая калекцыя марак. 
2. Каця працуе дыспетчарам, і Каці падабаецца гэта праца.

3. Дзіця было вясёлае. Такім  дзіця зрабіў падарунак маці.
Настаўнік: Якімі займеннікамі мы з вамі замянілі назоўнікі?

Вучань: Асабовымі.
2 узровень.Перакладзіце на беларускую мову , вызначце склон
 займеннікаў, складзіце з адным словазлучэннем сказ. 

1. Поздравляю тебя (………);

2. Встречаю его (……….);

3. Горжусь тобой (……….);

3 узровень .(Гэты узровень прадугледжвае працу для адораных дзяцей, якія раней ужо пазнаёміліся на стымулюючых заняткамі па мове з прыналежнымі займеннікамі). 

Настаўнік: Наступнае заданне знаходзіцца ў вас на картках. Чытаем яго ўмову.Скласці тэкст “Мая Беларусь”, ужываючы прыналежныя займеннікі, вызначыць склон.Напрыклад:
                                            Мая (Н. ) Беларусь...

Галоўны твой (Н.) скарб — людзі! Беларусы здаўна жывуць мудрымi запаветамi продкаў: Сонца — на ўсiх адно, Зямля — адна, трымайся сваёй (Р.) хаты, беражы свой (В.) гонар, не бяры чужое. Нiколi i нiкому не ўдавалася зняволiць наш (В.) вольналюбiвы народ, які ўслаўляе сваю (В.) зямлю. 
Праверка задання: зверыць з запісам на  дошцы.
Праверка задання: ключ на слайдзе.

Паказ адзінаццатага слайда, на якім змешчаны ключ да практыкаванняў.

Настаўнік: Ну вось нашае падарожжа, на жаль, скончылася і мы павінны вярнуцца дадому.

Паказ дванаццатага слайда, на якім запісана дамашняе заданне

IV. Дамашняе заданне
Пр. 75  

*Адшукаць займеннік, які не мае назоўнага склону, паспрабаваць скласці пра яго казку.

V. Абагульненне (абагуліць разам з вучнямі), рэфлексія

 Вучні выказваюцца пра сваю работу на ўроку (што выклікала цяжкасці, што было цікавае, запамінальнае), даюць ацэнку сваёй рабоце.

Мне на ўроку было…….
Я зразумеў (ла) ……
Асабліва мне спадабалася……
Мне было цяжка(лёгка)……..
 Я хачу сказаць «дзякую»…. 
VI. Падвядзенне вынікаў урока

Пракаменціраваць усе адзнакі, даць парады тым, у каго не ўсё атрымалася.
Заданні

_____________________________________________________________________________

Выразна прачытайце тэкст, вызначце яго асноўную думку. Выпішыце з тэксту прыналежныя займеннікі. Вызначце іх род, лік і склон.

Мая Беларусь...
Галоўны твой скарб — людзі! Беларусы здаўна жывуць мудрымi запаветамi прашчураў: Сонца — на ўсiх адно, Зямля — адна, трымайся сваёй хаты, беражы свой гонар, не бяры чужое. Нiколi i нiкому не ўдавалася зняволiць наш вольналюбiвы народ, які ўслаўляе сваю зямлю, гаворыць усяму свету пра добрае сваё iмя, імя яго радзімы.
_____________________________________________________________________________

 Замест кропак пастаўце займеннік сябе ў патрэбнай форме. Вызначце яго склон.

З гадамі я навучыўся больш цаніць самога … . Трэба заўсёды старацца трымаць … ў руках. Не магу дараваць … такога неабдуманага ўчынку. Трэба непакоіцца не толькі пра … , але і пра іншых. Лепш адмовіць … ў чым-небудзь, чым свайму сябру.
_____________________________________________________________________________

Выразна прачытайце тэкст. Выпішыце з тэксту адзін сказ з пытальным займеннікам і адзін з адносным.

Якая, вы думаеце, самая цікавая кніга на свеце? Адразу не адкажаце, не здагадаецеся. Гэта кніга – зямля, на якой мы жывём і якая з першых год нашага жыцця штодня вучыць нас гісторыі, мове. Яна адкрывае нам усё новыя і новыя словы, значэнне і сэнс якіх мы вучымся спазнаваць і разумець.

Тысячы і мільёны назваў існуе на зямлі. Кожная яе мясціна мае сваю назву.

Добра было б, каб адзін са сваіх сшыткаў вы назвалі “Мая бацькаўшчына” або “Мой родны кут”. У ім запісалі ўсё самае цікавае, пра што дазнаецеся ад старэйшых людзей.

_____________________________________________________________________________

(выдрукаваць належную колькасць)

